
送金諭德扈從征虜〈（二首）〉

作者：王英　明朝

本作品收錄於《列朝詩集/乙02》

其一

駐蹕陰山下，分營瀚海邊。

春光明玉帳，殺氣薄胡天。

鼙鼓雷霆震，旌旗日月懸。

參謀有籌策，前席屨承宣。

其二

帶甲軍容盛，通宵羽檄飛。

安邊資武略，制勝仗天威。

王氣隨雕輦，霜華上鐵衣。

單于心膽落，指日受重圍。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

